
 یو ځل كارېدونكي شیان، ګټې او زیانونه 
  
 

یا پلاستیكي بمبې له وسپنیزو ستنو سره بار بار كارېدلې. دغه بمبې به په اوبو كې اېشول    يپخوا به د پیچكاریو شیشه ی
كېدې، چې میكروبونه یې له منځه لاړ شي؛ خو كله كله به صحي كاركونكو لټي كوله او پېچكارۍ به یې سمې نه  

دغه بمبې د ډېرو   .به ګزك وكړ  اېشولې؛ نو بیا به چې په میكروبي بمبه یې بل ته پېچكاري لګوله، د پېچكارۍ ځاى
ساري ناروغیو د لېږدولو سبب ګرځېده، ان خورا خطرناكې ناروغۍ لكه تور زېړى او اېډز هم د پېچكارۍ له لارې  

بل ته سرایت كوي. دې ستونزې د طبي سامان الاتو كمپنۍ مجبورې كړې، چې یو ځل كارېدونكې بمبې    هله یوه انسان
سامان، ماسك، خولۍ او نور یو ځل كارېدونكي شیان هم جوړ شول. البته دا هر څه    جوړې كړي. بیا د جراجۍ ځینې

  د ضرورت له مخې رامنځته شول.
 

نن سبا یو ځل كارېدونكي لوښي، كاشوغې، .  اوس مهال یو ځل كارېدونكي شیان یوازې په طب پورې نه دي محدود
چړې، ګېلاسونه او ډېر نور داسې شیان هم جوړېږي. یو ځل كارېدونكي لوښي د دې لپاره جوړ شوي، چې د خولې  
له لارې لېږدېدونكې ناروغۍ سړي ته سرایت ونه كړي؛ خو دا كار په پوډرو باندې د لوښو په مینځلو سره كولاى  

   دغه لوښي اكثراً له پلاستیكه جوړېږي او له كارولو وروسته چاپېريال ككړوي. شو.
 

پخوا به خلكو سودا هم د ټوكرو په كڅوړو كې وړله. زما په وړوكتوب كې به مې مور د هر شي لپاره له زړو جامو 
څخه جلا جلا كڅوړې جوړولې. د بورې كڅوړه به تل سپینه وه، چې له نورو كڅوړو سره یې غلط نه كړو. هاغه  

و هر څه به یې ګران پلورل؛ نو موږ به خپلې میاشتنۍ    مهال به په هر ځاى كې دوكانونه نه وو او كه یو نیم دوكان به
سوداوې له ښاره اخیستلې. دوكاندارانو به شیان په كاغذي كڅوړو كې راكول او موږ به دغه پاكټونه په ټوكرینو  

   كڅوړو كې اچول. هاغه مهال پلاستیكي كڅوړې نه وې.
 

پخوا به زموږ ښارونه دومره نه وو ككړ لكه اوس چې دي. په ښارونو كې د كورونو او وګړو زیاتېدل كه د ښارونو  
د ككړتیا یو علت وي؛ نو بل علت یې همدغه یو ځل كارېدونكي شیان دي. نن سبا د كثافاتو ډېره برخه پلاستیكي  

   رو لاندې هم له منځه نه ځي.كڅوړې، لوښي او بوتلونه جوړوي. دا هغه شیان دي، چې تر خاو
 

د كثافاتو نورې برخې اكثر داسې شیان وي، چې د بیا كارولو یا له منځه وړلو لاره یې شته. كه د تركاریو او میوو  
پوټكي وي، څارویو ته وركول كېږي. كاغذي او لرګین شیان په ژمي كې په بخاریو كې سوځول كېږي. شیشه یې او  

ې جوړېږي. یوازې پلاستیكي لوښي او كڅوړې دي، چې  وسپنیز بوتلونه او قوتۍ بېرته ویلې كېږي او نور شیان ځن
   .د تل لپاره پاتې كېږي

 

دغه ستونزه په نورو هېوادونو كې هم شته. په امریكا كې د نیویارك ښاروال دوكاندارانو ته امر كړى، چې پلاستیكي  
كڅوړې چا ته وړیا ورنه كړي، بلكې هره كڅوړه په پینځه سنټه خرڅه كړي. امریكایان، چې د پیسو په قدر پوهېږي، 

   وي او په پلاستیكي كڅوړو باندې روپۍ ونه لګوي.دا به غوره وګڼي، چې ټوكرینې كڅورې له ځان سره وګرځ
نو له طبابته هاخوا یوځل كارېدونكي شیان لږ تر لږه زموږ لپاره زیانمن دي. موږ چې د نورو ملكونو برخلاف مجهزه  

  ښاروالي نه لرو، بهتره به وي، چې بېرته ټوكرینې كڅوړې جوړې كړو او د پلاستیك له بلا څخه خپل وطن وساتو.
  
 

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Zgham_m_yaw_z_k_shayan.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Zgham_m_yaw_z_k_shayan.pdf

